
11. Tillaga

til þingsályktunar um að ísiand sæki um upptöku i Þjóðabandalagið.

(Lögð fy rir Alþingi 1931).
i

Alþingi ályktar að fela rikisstjórninni að leita upptöku fyrir ísland i Þjóða- 
bandalagið.

G r e i n a r g e r  ð .

Með friðarsam ningnum  fró 28. júní 1919 (VersaiUesamningnum) var 
Þjóðabandalagið stofnað. Að fráskildum  Bandarikjum  Ameriku urðu öll þau ríki 
er undirrituðu friðarsam ninginn fastir meðlim ir Þjóðabandalagsins, en síðan 
hafa, svo sem kunnugt er, önnur ríki gerzt meðlimir þess, svo aðeins fá riki 
standa nú fvrir utan það. Meðal þeirra mætti nefna, auk íslands og Bandarikj- 
anna, Rússland, Tyrkland, Egyptaland, Mexikó og Brasiliu. Siðastnefnt riki gekk 
ú r Þjóðabandalaginu, en er þó meðlim ur V erkamálaskrifstofu þess.

Það ber því ekki að draga dul á, að hugsjónin, að öll rík i heimsins 
hindist i bandalag, hefir enn sem komið er ekki náð fram  að ganga, en afrek 
Þjóðabandalagsins eru þó svo stórfelld, einkum fyrir starfsem i þess sem tengi- 
hður, er styður að bróðurlegri samvinnu m ilh allra þjóða, að rikisstjórnin telur 
mjög varhugavert að íslenzka rikið standi lengur fjTÍr utan Bandalagið.

I stu ttri greinargerð er ekki rúm  til þess að gera grein, svo að nokkru 
nerni, fyrir starfssviði og starfsháttum  Þjóðabandalagsins. I stórum  dráttum  
mætti þó taka fram , að Bandalagsþing er háð árlega í septembermánuði í 
(ienéve, er nú á seinni árum  hefir staðið yfir i nálægt 4 vikur. Mæta þar jafnan 
forsætisráðherra eða utanríkism álaráðherra allra nærhggjandi rík ja, en gjarnan 
sendiherrar í Evrópu fvrir ríki í öðrum heimsálfum. A Bandalagsþinginu hefir 
hvert ríki eitt atkvæði. Auk þess starfar Bandalagsráð, er kem ur sam an minnst 
4 sinnum árlega, og Bandalagsskrifstofa, sem á að annast um fram kvæm d á 
ákvörðunum Bandalagsþingsins og Bandalagsráðsins og undirbúa málefni fyrir 
þau. Fastur dómstóll er geri ú t um  ágreininga milh rik ja  er hhðstæð, sjálfstæð 
stofnun innan Þjóðabandalagsins, og ennfrem ur V erkam álaskrifstofan og Verka- 
málaþingið, er kemur' sam an i mai—júnímán. árlega og situr jafnan i nálægt 3 
vikur. Samkvæmt friðarsam ningnum  eiga að m æta á þessu þingi 4 fu lltrúar í j t -  

ir hvert ríki, þar af tveir sem umboðsmenn ríkisvaldsins, einn útnefndur að ósk 
verkamannafélaga og enn einn að ósk atvinnurekenda. Þessu ákvæði hefir í fram - 
kvæmdinni ekki ávallt verið fullnægt af minni, fjarlægari löndum. Hér mætti 
p i n n i g  bæta þvi við, að ým sar nefndir, launaðar af Þjóðabandalaginu, starfa að 
mestu velferðarmálefnum mannkynsins, svo sem að heilbrigðismálum, við- 
skiptamálum, fjárhagslegum  málum, og að því að greiða fyrir alm ennri afvopn- 
un og aukinni andlegri samvinnu milli ríkja..



Bræðralagshugsjón Þjóðabandalagsins er fram kvæm d með þvi að veita 
öllum meðlimum þess jafnan atkvæðisrétt á Þjóðabandalagsþinginu. Smárikjum  
er þar með ekki aðeins gert jafn t undir höfði og stórveldunum, heldur er þeim 
nú í fyrsta sinni opnuð leið til, með samvinnu sín á milli, að hafa stórfelld áhrif 
á sam þykktir Bandalagsþingsins og þar með á gang heimsviðburðanna. Sjálfs 
sins vegna, en einnig til þess að styrkja önnur sm áríki í viðleitni þeirra að tryggja 
heimsfriðinn og efla heimsmenninguna telur ríkisstjórnin að íslandi beri skylda 
til að gerast sem fyrst m eðlim ur Þjóðabandalagsins.

Samkvæmt 1. gr. 2. málslið friðarsam ningsins eru þessi skilyrði sett fyrir 
því að nýjir meðlimir geti gengið i Þjóðabandalagið:

1. Umsóknin hérað lútandi verður að vera góð og gild.
2. Ríkisstjórnin er þess beiðist þarf að vera viðurkend af öðrum  rikjum .
3. Rikið er upptöku beiðist verður að hafa varanlega stjórn  og afm örkuð landa- 

mæri.
4. Ríkið verður að vera sjálfstjórnandi.
5. Það verður að upplýsast, hvaða trygging sé fy rir því að ríkið haldi alþjóð- 

legar skuldbindingar sínar, og hvað ríkið hafi gert til þess að fullnægja kröf- 
um Þjóðabandalagsins um afvopnun.

Um skiIjTði þessi er óþarft að f jölyrða, en aðeins geta þess, að það er feng- 
in  rík  trygging fy rir því, að upptökubeiðni íslands, ef til kæmi, fái góða mót- 
töku á Þjóðabandalagsþingi.

Sem m eðlim ur Þjóðabandalagsins yrði ísland vitanlega að uppfylla þær 
skyldur er þátttaka i því útheimtir. E r þar fyrst að geta skuldbindingarinnar 
samkvæmt 16. gr. friðarsam ningsins að taka þátt i viðskiptahömlum gegn rík i er 
rý fu r friðarsáttm álann, en auk þess er Þjóðabandalagsráðinu falið að gera til- 
lögur til meðlima Bandalagsins um hernaðarráðstafanir, ef með þarf, gegn hinu 
brotlega ríki. Þetta ákvæði felur ekki í sér neina skuldbindingu fyrir meðlimina 
til þess að leggja fram  herafla, en þótt nokkur vafi kunni að leika á um, hvort 
algert hlutleysi i ófriði sé samrýmanlegt kvöð þeirri en 16. grein friðarsamnings- 
ins leggur á herðar Bandalagsþjóðum þá er þess að geta, að efni 16. greinar 
Bandalagssáttmálans er að öllu breytt eftir að allir meðlim ir Þjóðabandalagsins 
og önnur rík i að auki, þar á meðal ísland, hafa með Kellogg-Briand sáttm álan- 
um  skuldbundið sig til þess að leita úrlausna á öllum m ilhríkjadeilum  með frið- 
samlegum hætti. Möguleikinn fy rir ófriði er friðarsam ningurinn gerir ráð fyrir 
er því þjóðréttarlega útilokaður enda eru í undirbúningi breytingar á þeim á- 
kvæðum friðarsamningsins, sem eru í ósamræmi við rétt þjóðanna samkvæmt 
Kellogg—Briand sáttmálanum.

Þátttaka íslands í Þjóðabandalaginu hefir eðlilega kostnað í för 
með sér. Allir meðlimir þess taka sameiginlega þátt í kostnaðinum, en þó 
þannig, að hann er jafnaður niður á meðlimina í hlutfalh við fjár- 
hagsbolmagn þeirra. Þannig er öllum kostnaðinum deilt niður i 986 einingar og 
hverjum  meðhmi gert að greiða svo og svo m argar einingar. Smæstu þjóðirnar 
eru aðeins lá tnar greiða eina einingu og mundi vafalaust fara  svo um  ísland. 
Kostnaðurinn við rekstur Þjóðabandalagsins fy rir árið 1931 er áætlaður 31.637.- 
501 gullfrankar. Ein eining yrði því nálægt 32 þúsund frönkum  eða 28.330 kr.



Kostnaðurinn við að sækja Bandalagsþingið og Verkamálaþingið færi vitanlega 
eftir þvi hversu m argir fu lltrúar væru sendir héðan, og þótt lítilsháttar aukning 
yrði á skrifstofukostnaði í Stjórnarráðinu fy rir þátttöku íslands i Þjóðabanda- 
laginu ætti samanlagður kostnaður hér að lútandi þó ekki að þurfa að fara fram  
úr 43 þúsund kr.

Annars lítur ríkisstjórnin svo á, að ekki beri að líta einvörðungu á kostn- 
aðarhliðina heldur og hitt, að með upptöku í Þjóðabandalagið er Islandi skipað 
sæti meðal annarra sjálfstæðra þjóða sem þátttakandi í alheimsviðleitninni að 
efla bræðralag þjóðanna og þar með heimsmenninguna.


